
TIEMA 

karaktcrizas tiun ĉi numeron, kics frontpaĝon ornamas 
bela pentraĵo de juna hungara pentristino: pri ŝi — Nclli, 
Nemeth — oni povas legi koncizajn informojn sur la paĝo 
179.

La hungaran literaturon reprezentas en tiu ĉi numero 
novelo de Lajos Nagy, firma realista kreanto de la unua 
duono de tiu ĉi jarcento. La ŝatantoj de la originala 
beletro povas legi la poemojn de Julio Varga, ĉijare forpasin- 
ta minorvoĉa esperantista poeto. Literaturamantojn ccrtc 
interesas ankaŭ la listo de tiuj libroj, kiuj plej bonc 
vendiĝis ĉe HEA dum la jaro 1985: oni scrĉu ĝin sur la 
paĝo 185.

Tamen ne la literatura parto plej fortas cn tiu ĉi 
numero — ĉifoje ricevis plian emfazon publicistikaj kontri- 
buaĵoj. Ni aperigas artikolon pri la stato de la hungara 
ekonomio en stilo tute ne apologia, strebante komprenigi 
al la ekstcrlandaj legantoj la problemojn, kiujn nia lando 
nuntempe alfrontas.

Nia nova kunlaboranto Istvan Ertl artikolas pri la 
hungara rock-opero, pli precize pri du tre sukcesaj vcrkoj, 
kiuj per historia kaj mitologia temo kapablas peri tranĉe 
aktualan moralan mesaĝon al la publiko.

Naturismo — post varmaj diskutoj en la socio — nur 
antaŭ kelkaj jaroj estis akceptita en Hungario: ĝi ne plu 
vekas bruon, fariĝis normala, kutima, eĉ iom moda afero. 
Nia artikolo intencas prezenti, kiajn problemojn havas la 
naturisma movado post la „venko”?

Kompreneble ankaŭ en tiu ĉi numero oni retrovas la 
kutimajn rubrikojn. Do, kclkaj nekutimaj artikoloj plus la 
ripozigaj kutimaĵoj espereble certigas teman kaj stilan 
ekvilibron, kio siavice signifos, ke tiu ĉi numero malgraŭ 
la neĝustatempa apero trovos plaĉon ĉe la legantaro.

Savinto de dekmiloj
Kolonelo Imre Reviczky (1896-1957)

Okaze de la 90a datreveno de lia naskiĝo estas 
inde, ke ni rememoru pri tiu homo, kiu dum la 
dua mondmilito, en la jaroj de la multege 
detruanta faŝismo, en respondeca ofica posteno 
povis resti homo, eĉ kuraĝis protekti la perseku- 
tatajn homfratojn. Tio signifis tiutempe la 
riskon de la propra vivo, kaj tiun de la familio. 
Lia tiama agado meritas, ke multaj ekkonu 
lian modestan humanismon.

La rememoradon helpas antaŭ nelonge ape- 
rinta, preskaŭ 800 paĝa libro en la hungara 
lingvo, sub la titolo Perditaj militoj — gajnitaj 
bataloj. Sed la libro samtempe ankaŭ malfacili- 
gas la trarigardon de lia vivo, ĉar jam ĝia 
amplekso pruvas, ke malgraŭ la mallongeco tiu 
vivo tamen estis riĉa je gravaj eventoj. Lian 
mallongan vivon (1896-1957) kaj sorton malfaci- 
ligis du „ambaŭflanke” plenumitaj militoj, 
tamen li sukcesis venki en siaj individuaj 
militoj, resp. homaj bataloj.

Imre Reviczky devenis el la norda parto de 
la historia Hungarlando. Li elektis la profesion 
de oficiro. En 1916 li finis siajn studojn en la 
kadetlernejo de Nagyvarad (nun Oradea en 
Rumanio). En la naskiĝvilaĝo, kie vivis ankaŭ 
slovaka minoritato, la knabeto — krom la al- 
proprigo de la slovaka lingvo — baldaŭ lernis 
respekti kaj ami aliajn popolojn, poste en Nagy- 
varad li konatiĝis kun la plej progresemaj 
tendencoj de tiu epoko.

La juna subleŭtenanto, poste leŭtenanto 
dum du malfacilaj jaroj en la fronto maturiĝis 
je plenkreskulo, viro, komandanto, kiu sentis 
respondecon pri siaj homoj. Li kuraĝe partopre- 
nis en malfacilaj bataloj, intertempe vundiĝis 
kaj oni ripete distingis lin per ordenoj.

Fine la Aŭstra-Hungara Monarkio disfalis, 
same ankaŭ la frontoj, kaj sekve de la recipro- 
ka malamikeco de la tie vivintaj popoloj Hunga- 
rio ŝrumpis teritorie kaj fariĝis mortanta. Imre 
Reviczky konsekvence klopodis plu defendi 
sian nord-Hungarlandan patrion. Komence li 
faris tion en iu trupo de la burĝa revolucio, 
poste ankaŭ en la Ruĝa Armeo de la proleta 
diktaturo.

La packontrakto de Trianon preskribis, ke 
Hungario rajtas havi nur malmultnombran 
armeon, sekve ankaŭ Imre Reviczky ricevis 
postenon ekster la armeo. Dum dek jaroj li 
plenumis la preparlaboron de junaj knaboj 
antaŭ la rekrutigo.

En Hungario la ekonomia krizo de la 30-aj 
jaroj kaŭzis politikan dekstrenŝoviĝon. La hun- 
gara reganta klaso, liganta la landon al la 
„akso Berlino-Romo”, atendis per la helpo de 
la faŝismaj veziroj la kuracadon de la teritoriaj 
vundoj, kaj pro tio sklave priservis ilin. La 
Hitlĉra frenezo postulis de Hungario la plej 
grandajn oferojn, kaj trudis ankaŭ la faŝisman 
ideologion al la lando, kaj tiu ideologio ja 
erarigis ne malmultajn hungarojn. Imre Revicz- 
ky kun si sobreco, honesta patriotismo kaj 
humanismo bedaŭrinde apartenis al la minorita- 
to, precipe se oni konsideras lian aktivan opozi- 
ciemon. Kvankam la novaj landlimoj, fiksitaj 
en Trianon, tiutempe lian familion kaj ankaŭ 
lin mem tuŝis tragike, la teritoriaj reaneksoj de 
1938-1941 lin ne ebriigis, kaj same ankaŭ venĝ- 
emo ne venis en lian kapon kontraŭ slovakoj, 
rutenoj, rumanoj, kiuj denove fariĝis naciaj 
minoritatoj en la hungara ŝtato. Eĉ! Vidante la 
monavidajn, koruptajn, pseŭdopatriotajn mis-

uzojn de la hungara ŝtata administrado, kiuj 
celis !a militistan subtenon de la nazia Germa- 
nio kaj diligenton por plifortigi la militon 
kontraŭ Sovetio, li tutanime decidis protekti la 
persekutatojn. Tiu sinteno komence elvokis 
nur la malŝaton de multaj, sed poste signifis 
ankaŭ la riskon de la propra vivo.

Aŭtune de 1941 la hungaraj organoj pri 
internaj aferoj deportis multajn judajn famili- 
ojn trans la Karpatojn, deklarinte ilin senhej- 
maj civitanoj. Tie speciala SS-taĉmento amase 
murdis ilin. Imre Reviczky kiel militista koman- 
danto de la urbeto Kiralyhelmec multajn savis 
el tiuj mortotrajnoj.

En 1942 ankaŭ lin oni direktis al la fronto, 
kiel batalionkomandanton. Antaŭ ol atingi la 
riveron Don, oni devigis lin per sia bataliono 
luktadi kontraŭ partizanoj, kaj li persone rice- 
vis la ordonon totale neniigi tiujn vilaĝojn, 
kiuj subtenis la partizanojn. ĉar li rifuzis la 
plenumon de tiu ordono, oni eksigis lin kaj 
direktis hejmen, kiel netaŭgan. En lian kvalifi- 
kon oni enskribis: maldekstrulo.

La unuan de majo 1943 li transprenis la 
komandon en Nagybanya (nun Baia-Mare en 
Rumanio) super la tuta Nord-Transilvania 
laborservo. Lian nomon precipe pro tio kaj de 
tiam konis multaj miloj da laborservuloj. Laŭ 
la atestoj de la rememorantoj, li disponis pri ĉ. 
40000 judoj, rutenoj, rumanoj, sudslavoj, komu- 
nistoj kaj socialdemokratoj. Sian aŭtoritaton li 
utiligis ne kontraŭ ili, sed por protekti ilin. 
Estis evidente: pri tiuj senjuĝe kondamnitaj 
homoj la ofte kruele turmentantaj oficiroj kaj 
subuloj tute ne ŝuldas respondecon, kaj ne 
bezonas fari kalkulraporton. Imre Reviczky 
malpermesis humiligi tiujn homojn, kaj punis 
tiujn siajn subulojn, kiuj tamen faris tion. Laŭ 
sia pleja povo li zorgis pri ĉiuj per sanitara 
provizado, nutrado kaj vestado. Senlace li kont- 
rolis siajn taĉmentojn, kaj en la Transilvaniaj 
laborlokoj, kaj same en la fronto. La malsanu- 
lojn li sendis hejmen, same ankaŭ tiujn, kiuj 
havis grandan familion. E1 tiuj li lasis nenion 
al la fronto. Li kuraĝis permesi porokazan 
libertempon, forpermeson.

Kiam sekve de la germana okupado komen- 
ciĝis la amasa deportado, li sentis tiel, ke la ĉe 
li plenumata laborservo nun signifas savon de 
la homoj. Pro tio li envokis por laborservo 
multajn maljunulojn kaj junulojn, malsanulojn 
kaj sanulojn, eĉ el la gettoj.

En la menciita libro, enhavanta lian vivkari- 
eron, ĉ. 70 rememorintoj rakontas, kia homo 
estis Imre Reviczky, kiun fine la sagkrucanoj 
(hungaraj faŝistoj) arestis kiel patrujperfidulon. 
Pri kio oni akuzis lin? Jen: li sabotis la militis- 
tan evakuon de Nagybanya, malhelpis la eksplo- 
digon de la publikservaj instajaĵoj, ne elliveris

al la germanoj la hungaran kaj la rumanan 
junularon, ktp. Se la rapida ofensivo de la 
sovetaj taĉmentoj ne okazus, certe oni estus 
ekzekutinta lin. Tiamaniere li povis atingi, ke 
miloj da homoj dankeme povis premi lian 
manon, ke ankaŭ oficiale rekonante liajn meri- 
tojn oni promociis lin kolonelo en la demokra- 
tia armeo.

En la nova armeo li avide ĵetis sin en la 
laboron, sed la kulto de personeco interrompis 
lian agadon: en 1949 oni forigis lin el la aktiva 
servado — kaj li fariĝis pensiulo. Por doni al li 
plian frapon, en 1952 oni ĉesigis la pagadon de 
pensio al li, kaj — por vivi — li povis dungiĝi 
nur kiel transportlaboristo en karbovendejo... 
Li ŝovelis kaj portadis karbon por mizera salaj- 
ro.

Somere de 1956 aperis pri li rekonaj artiko- 
loj — en la Rumania gazetaro. Ankaŭ hejmlan- 
de io ŝanĝiĝis: komence de oktobro li rericevis 
sian kolonelan pension, sed li ne povis ĝui ĝin 
longe — la 17an de januaro 1957 infarkto 
mortigis lin.

Lia entombigo estis eble la plej frua mani- 
festiĝo de la hungara popolfronta politiko. Ĝin 
oficiale organizis la Ministerio pri Defendo, 
malgraŭ tio, ke laŭ la deziro de la forpasinto 
la entombigo estis farita kun eklezia ceremo- 
nio, kiun plenumis Franciskanaj pastroj. Aldo- 
ne al tio ĉe la entombigo ĉeestis kaj diris 
adiaŭan paroladon ankaŭ la ĉefrabeno de la 
hungara judaro.

Istvan Laszlo

GRUPAFOTO 
KUN HISTORIA FONO

Istvdn Gdll: OBSEDITA DE L’ SUNO. Roma- 
no. El la hungara tradukis: Vilmos Benczik. 
Eldonis: Hungara Esperanto-Asocio. Buda- 
pest, 1986. Serio „Hungara Literaturo” n-ro 
2. 21 cm. 188 p. Prezo: 18,- ned. gld. (Por 
Hungario: 65,- Ft)

Tiu ĉi romano prezentas pere de la vivo 
de jud-devena hungara virino la historiajn 
tempestojn, kiuj trafis hungarojn inter la 
jaroj 1944-1970. En tiu periodo amasis 
animflugigaj sukcesoj kaj tragedioj ne 
nur en la vivo de la tuto de la nacio: la 
zigzagoj de la t.n. granda politiko influis 
ankaŭ la ĉiutagojn de la individuoj. Gall 
majstre prezentas ĉion ĉi per streĉe legiga 
romano, kiu klasiĝas inter la plej bonaj 
pecoj de la nuntempa hungara prozo.

La lan de januaro 
la Budapeŝta filio 
de la Vagon- kaj 
Maŝinfabriko „Raba” 
fermos siajn pordojn. 
260 laboristoj kaj 
100 oficistoj perdos 
sian postenon.
La kaŭzo de la 
malfacila decido 
estas la jena: la 
filio de longa tempo 
produktas deficiton. 
Ĉirkaŭ 10% de la 
nacia enspezo de 
Hungario iras 
subvencie al deficitaj 
entreprenoj, kaj dume 
pro manko de 
investebia mono 
kreskas la teknologia 
breĉo inter Hungario 
kaj la evoluintaj 
landoj...

Ede H orvath, iam staKanovisto, nun 
„sukces-homo” kaj „ teru ra  infano” de la hungara ekonomio

La gvidantoj de la Hungara 
Vagon- kaj Maŝinfabriko „Ra- 
ba” en Gy6r jam ofte surprizis 
la hungaran publikon. Fruso- 
mere la ĝenerala direktoro de 
tiu entrepreno — la tria laŭ 
grandeco, kaj la sesa laŭ sia 
profitkapablo en Hungario — 
Ede Horvath, iama staKanovista 
ferlaboristo kaj nuna „sukccs- 
homo” kaj samtempe „terura 
infano” de la hungara ekono- 
mia vivo elminis kelkajn forge- 
sitajn paragrafojn de la Kodo 
de Laboro, kiuj ebligas, ke la 
entrepreno mem difinu, kiam 
la dungitoj rajtas ferii. Laŭ la 
tradicioj la dungitoj rajtis 
elekti por si la konvenan tem-

pon, kaj tiuj tradicioj daŭre 
vivas ankoraŭ ĉe praktike ĉiuj 
hungaraj entreprenoj, krom ĉe 
„Raba”. Sed „Raba” estas inter 
la plejbonaj hungarajentrepre- 
noj, ĝi pagas pli altajn salaj- 
rojn — kaj la decidon de la 
ĝenerala direktoro la dungita- 
ro, kvankam ne entuziasme, 
akceptis.

La nova surprizo de „Ra- 
ba” fine de oktobro estis tio, 
ke ĝi decidis likvidi sian Buda- 
peŝtan filion, en kiu laboris 
260 laboristoj kaj 100 oficistoj. 
La entreprena konsilio pretas 
enpostenigi ĉiujn 360 personojn 
en Gy6r, promesante pruntojn 
por loĝejaĉeto en tiu urbo.

Aŭgusta dekreto

Raba faris sian nekutiman 
decidon, ĉar la produktado en 
la Budapeŝta filio montriĝis 
nesanigcble deficita. Leĝa bazo 
por tiu decido estas aŭgusta 
ŝtatsekretaria dekretopristimu- 
lado de la likvido de deficita 
produktado. La koncerna dek- 
reto samtempe enkondukas t.n. 
dungiĝan monhelpon por tiuj 
personoj, kiuj sekve de la likvi- 
do de deficita produktado 
perdas sian postenon kaj ne 
tuj trovas novan. Laŭ kompe- 
tentaj funkciuloj ne pro pudo- 
ro oni ne nomas tiun monhel- 
pon senlaborula alimento: la

„dungiĝa helpo” deziras efike 
celi la redungiĝon de la homoj, 
perdintaj sian pli fruan poste- 
non.

Estas fakto, ke en la nuna 
momento malmultaj hungaraj 
dungitoj vidas proksima la 
danĝeron de maldungiĝo, ĉar 
la nunaj impostaj kaj aliaj 
reguloj enorme soifigas la ent- 
reprenojn je homa laborforto: 
momente en Hungario estas 
75400 vakantaj postenoj, kaj 
dum la lastaj tri monatoj entu- 
te nur 4613 personoj turnis sin 
al la laborperaj oficejoj, kaj 
3644 el tiuj dum malpli ol 30 
tagoj trovis taŭgan novan pos- 
tenon.

Du malbonaj jaroj

La hungara ekonomio inter 
1979-1984 atingis plaĉajn rezul- 
tojn — almenaŭ koncerne la 
bilancon de la ekstera komer- 
co. Sed la jaro 1985 jam ne 
alportis la deziritajn rezultojn, 
kaj laŭ la prognozoj la kuranta 
jaro malsuperos la nntaŭan. 
La pozitiva bilanco de la ekste- 
ra komerco ŝuldiĝis ankaŭ ĝis 
nun ne unuavice al lr kresko 
de la eksporto, sed al la drasta 
limigo de importo, kio siavice 
nur kreskigis la teknologian 
breĉon inter Hungario kaj la 
evoluintaj landoj. (La strebado 
de la ŝtato limigi la importon 
ne preteratentas eĉ tiel etajn 
aferojn, kie’ la svisa papero

de la kovrilpaĝoj de HV. En la 
momento de la kompostado de 
tiu ĉi artikolo daŭras la mar- 
ĉandado kun la koncerna ŝtata 
instanco. La rezulton vi povos 
konstati ĵetante rigardon al la 
kovrilo...)

La jaro 1986 ekis kun pla- 
gaj eventoj. Unue komplete 
forbrulis la Mikroelektronika 
Entrepreno, kaj tio preskaŭ 
plene knokaŭtis la dum jaroj 
malfacile naskitan registaran 
mikroelektronikan programon. 
Tion sekvis la ĉernobila trage- 
dio, kiun la landoj de la Komu-

na Merkato bele eluzis por 
kelktempe forteni la hungarajn 
agrikulturajn produktaĵojn 
disde sia merkato, senigante 
tiel Hungarion je enspezoj de 
multai dekmilionoj da dolaroj. 
La Cernobil-psikozo kaŭzis 
malpliiĝon de la enspezoj an- 
kaŭ en la turismo. Por komple- 
tigi la vicon venis la ekstreme 
sekaj somero kaj aŭtuno, kiuj 
verŝajne havos sian negativan 
influon ankaŭ al la venontjara 
rikolto, kaj, ĉar agrikulturaj 
varoj ludas ŝlosilan rolon en 
la hungara eksporto, same al 
la venontjara bilanco de la 
ekstera komerco.

Malsanoj en 17 punktoj

Tamen, ne en la supre skizitaj 
damaĝoj oni devas serĉi la 
esencajn kaŭzojn de la ekono- 
miaj problemoj. Antaŭ kelka 
tempo la internacie rekonata 
hungara ekonomikisto Janos 
Kornai kun sia kolegino Agnes 
Matits analizis la bilancojn de 
ĉiuj hungaraj entreprenoj en 
la jaro 1982. La analizo pruvis, 
ke la ŝtata administracio tro 
profunde influas per impostoj 
kaj subvencioj la realan finan- 
can situacion de la entrepre- 
noj. La influo havas klare sam- 
niveligan efikon, kaj tio rekte 
malstimulas la entreprenojn 
fari pli profitdona sian produk- 
tadon. La modelo estas simpla: 
la ŝtato per impostoj forprenas 
la monon de la profite laboran-

taj entreprcnoj, kaj donas ĝin 
subvcncie al tiuj, kiuj havas 
dcficiton. E1 14 deficitaj entre- 
prcnoj post la centra redistribu- 
ado de la rimedoj nur unu 
sola restis tia, kaj el la 24 alte 
profitantaj entreprenoj nur 5 
sukcesis resti tia post la ŝtata 
interveno. (Vidu la enkadritan 
tabelon!)

Kornai kaj lia kolegino 
resumas en 17 punktoj la nega- 
tivajn influojn de la tiamanie- 
ra ŝtata rcdistribuado de la 
nacia cnspczo. Jcn, spccimcne 
kelkaj el la dck sep: (...) 2. 
Sckve dc la redistribuado la 
cfektiva profito dc la cntrepre- 
noj signifc difcrcncas disdc la 
origina profito. (...) 4. Per la 
redistribuado oni samniveligas 
la profitojn malalte. 5. Ne 
ekzistas demonstrebla rilato 
inter la likvido de entreprenoj 
kaj ties (mal)profitcco. (...) 7. 
La profiteco de la entreprenoj 
estas sendcpenda de ilia pli 
frua investa aktiveco. (...) 10.

Ne ekzistas demonstrebla rilato 
inter la profito kaj la salajroni- 
vclo dc la entreprcnoj. Eĉ: oni 
povas konstati, ke tiujentrepre- 
noj, kie la salajronivelo estas 
pli alta, ordinare havas malal- 
tan profiton. (...) 15. La gran- 
daj entreprcnoj pli facile rice- 
vas ŝtatajn investajn rimcdojn, 
kaj ĝuas kelkajn favorojn kon- 
ccrne la impostpagadon.

K iel plu?

Estas cvidcnte, ke necesas 
kapitalo por plibonigi la tekno- 
logian nivclon de la hungaraj 
varoj, ja scn tio iliaj mondmer- 
kataj pozicioj daŭre malboni- 
ĝos. Sed kie trovi tiun monon?

Lastatempe per emisio de 
ŝtate garantiitaj(?!) entreprenaj 
valorpaperoj oni faris provojn 
enigi privatajn ŝparaĵojn en la 
moncirkuladon de la ekonomio. 
Tiuj provoj alportis ŝatindajn 
rezultojn, tamen estas evidente, 
ke tiuj sumoj ne povas signife

kontentigi la kapitalsoifon de 
la investa aktivado. Alia ebla 
fonto estas eksterlandaj prun- 
toj, scd pro la jamaj altaj ekste- 
raj ŝuldoj de Hungario oni 
povas uzi tiun fonton nur sin- 
garde.

La plcj evidenta fontocstas 
tamcn la liberigo de tiuj sumoj, 
kiujn la ŝtata buĝeto elspczas 
por la subvcnciado de dificita 
produktado. Sc la buĝcto povus 
almcnaŭ parte liberiĝi de tiu 
ŝarĝego (ĉ. 10% de la nacia 
enspczo iras subvencie al dcfi- 
citaj entrcprenoj), ĝi povus 
rnildigi la impostojn, kaj la 
profitc laborantaj entrcprenoj 
havus eblon renovigi sian tek- 
nologion.

Vcrŝajne tiu konsidero nas- 
kis la artikolkomcnce aludi^an 
aŭgustan dekreton, kiun la 
entrepreno „Raba” ruze eluzis 
por fordoni balaston.

Vcrŝajnc nur malmultaj el 
la 360 personoj transloĝiĝos al 
Gy6r, Edc Horvath do probab- 
le senpage „libcriĝis” de 360 
dcficiton produktantaj homoj 
— la Budapcŝta soifa labormer- 
kato tuj ensuĉos ĉiujn, kicl 
seka spongo akvon. Sed cstas 
klare, ke ne nur 360 personoj 
produktas dcficiton en la hun- 
garaj fabrikoj. En la nuna mo- 
mento ne estas antaŭvidcble, 
kiom da aliaj direktoroj sekvos 
la ckzcmplon de „terura infa- 
no” dc Gy6r. Cetere, estas du 
kialoj, kiuj pravigas sir.garde- 
mon ĉi-kampe. La unua estas 
eventuala senlaboreco, kiu 
metus teruran moralan ŝarĝon 
sur la ŝultrojn de la hungara 
socio. (Eĉ se el pura ekonomia 
vidpunkto tio ne signifus dan- 
ĝeron, eĉ, havus pozitivajn 
aspektojn.) La dua kialo estas 
la abrupta formalapero dc la 
varoj, kiujn produktas la likvi- 
dotaj dcficitaj entreprcnoj aŭ 
filioj. Tiujn varojn oni devos 
importi, kaj tio — almcnaŭ 
provizore — negative influos 
la bilancon de la ekstera ko- 
merco.

Tamen, kun necesa singar- 
demo oni nepre devos sekvi la 
ekzemplon de „Raba”, ĉar se 
ne okazos tiel, la prezon de la 
prokrasto pagos ne nur la ne- 
moviĝemaj entreprenoj, sed 
dek milionoj da hungaroj — 
kiel okazas ĝis nun.

Kategorioj laŭ Proporcioj de la entreprenoj apartenantaj al la
la profiteco diversaj kategorioj

antaŭ post
la redistribuado de la profitoj fare de la 

ŝtato

Deficita 14% 1%
Kun malalta profito 22% 77%
Kun normala profito 40% 17%
Kun alta profito 24% 5%

Vilmos Benczik


